
400, His potius addenda putamus, quae tradunt cano-
nistae, de purificatione post partum, ad titulum XLVIL
Lib. IIL Decretalium. Haec enim ad ius ecclesiasticum
pertinet, quatenus functio est communi saltem usu paro-
chialis, quamvis per se a quolibet sacerdote possit exerceri
et hoc etiam titulo pertinet ad sacramentalia, quod bene-
dictio sit mulieris puerperae: benedictiones autem ad sa-
cramentalia ut diximus referuntur.

TITULUS TIL
‘De ecclesiis (1).

401. Ad res ecclesiasticas quae ad sanctificationem or-
dinantur, ecclesiae quoque referri debent, idque duplici de
causa: 1. quia in iis religiosus cultus exercetur sive eucha-
ristici sacrificii celebratione sive sacramentorum administra-
tione; 2. vero, quia per ipsam materialem structuram ec-
clesia christiana determinatis ritibus consecrata vel bene-
dicta, sanctificationem ipsam animae christianae quae templum
est Dei apprime significat. Quamvis autem hoe pacto qui-
libet locus specialiter ad divina mysteria celebranda depu-
tatus, ecclesia dici possit, usu tamen receptum est ut nomen
ecclesiae iis detur sacris aedibus in quas populus christianus
publico modo convenit, ut eucharistico intersit sacrificio,
praedicationem excipiat verbi Dei et sacramentorum parfi-
ceps fiat. Ex hac ecclesiae notione apparet discrimen inter
eam et oratoria sive privata sive publica. Privata enim,
ut ipsum nomen indicat, in publicum usum non destinan-
tur; publica autem non tam in populi christiani quam in
singularis familiae alicuius aut coetus commodum, prinel-
paliter eriguntur, licet aliis etiam pateant.

BEa quae ad ecclesias pertinent, hisce praecipuis capiti-

(1) Ad hanc materiam pertinent tituli 40. 48. 49. libri IITI. Decre-
talium ad quos efr. DD. nominatim Pirihng.

bus continentur: I. de ecclesiarum aedificatione; II. de ec-
clesiarum consecratione; ITI. de ecclesiarum reparatione;
IV. de ecclesiarum reconciliatione; V. denique de ecclesia-
rum immunitate.

§. L. De ecclesiis aedificandis.

402. Cum ecclesia aedes sacra sit religioso cultui spe-
cialiter destinata, lege ecclesiastica aedificari non potest
absque episcopl auctoritate, adeo ut sine ipsa ille etiam
qui ecclesiam aedificat suis sumptibus, iure patronatus pri-
vetur. Episcopus autem locum designat et primum lapidem
rite benedicit (V. in Pont. Rom.). Id etiam ex eo patet quod
ecclesia, ut licite divina mysteria in ea celebrentur, conse-
crationem vel saltem benedictionem debeat habere; quarum
altera solum ab episcopo, altera nonnisi auctoritate episcopi
dari potest. Episcopus vero hanc concedere tenetur facul-
tatem nisi iusta obsit causa. Quod si arbitrio suo, quin
ulla iusta habeatur causa, veniam deneget ecclesiam aedi-
ficandi, datur recursus ad superiorem auctoritatem, a qua
vel adigi potest episcopus ad consentiendum, vel potest eius
consensus suppleri.

403. Causae vero quibus potest episcopus ecclesiae ae-
dificationem interdicere, hae potissimum sunt:

@) carentia dotis necessariae ad ipsius ecclesiae conser-
vationem et expensas cultus divini. Qua’ quidem in re illud
lege ecclesiastica cautum est, quod si episcopus scienter
ecclesiam, quae congruam non habet dotem, aedificare per-
mittat, tenetur ex suis sumptibus quod deest supplere:

b) violatio iuris legitimi alterius personae, ex generali
principio (1): nulle ecclesia in praeiudicium alterius est
construenda. Cap. 1. de N. O. N. Dicimus autem violatio-
nem iuris legitimi, ut intelligatur, praeiudicium illud quod
ex novae ecclesiae aedificatione oriri potest pro iis quae
iam exsistunt, puta ex diminutione oblationum, decimarum

{1) Huc pertinet in Decretalibus titulus « De novi operis nuntio-
tione » (v. 32) et ibi DD.

aut aliorum iurium, esse debet primo grave, et secundo
maius eo bono vel convenienti, vel multo magis necessario,
quod ex aedificatione novae ecclesiae haberi debet.

404. Ex his iam apparet quaenam sint iustae causae,
et quaenam cautiones sint adhibendae ad ecclesiarum aedifi-
cationem. Etenim

a) si tale habeatur populi fidelis incrementum, ut anti-
qua aedes parochialis illum continere haud valeat, nova pro-
fecto est aedificanda vel antiqua amplificanda;

b) magna item locorum distantia vel difficultas, adeo
ut praesertim quibusdam anni temporibus non sine magnis
incommodis aut etiam vitae discrimine, magna pars fidelinm
alicuius parochiae ecclesiam adire possit, causa est legitima
cur nova aedificetur ecclesia; servatis tamen quibusdam ex
iure statutis conditionibus, quibus ecclesia haec quae fi-
lialis tune dicitur, dependentiam aliquam a prima guae
matriz appellatur, agnoscat.

¢) Cautiones vero adhibendae eae potissimum sunt, ut
episcopus 1. rite inspiciat an ecclesia congruam habeat do-
tem; tum 2. an ex novae ecclesiae aedificatione praeiudi-
cium alicui generetur; vocatis a id tum rectoribus aliarum
ecclesiarum, tum aliis quorum interesse potest, ut si legi-
tima eorum iura inde detrimentum habeant, aedificationi
obsistat; si vero iniuste renuant, illis etiam invitis ad no-
vam erectionem procedat.

d) Hoc etiam servandum est quando agitur de ecclesiis
regularium sive quoad parochos, sive quoad alios regu-
lJares in quorum viciniis ecclesia sit aedificanda: praeter
enim veniam a Sede apostolica, indigent quoque regulares
ad construendam novam ecclesiam episcopi facultate; qui
si eam iniuste deneget, datur in devolutivo recursus ad
Sedem apostolicam, quae poterit, si id expedire iudicet, epi-
scopi consensum supplere (1).

(1) Cf. Leonis XTIIT. Const. « Romanos Pontifices » cit. §. Quum res.

§ II. De ecclesiarum consecratione.

405. Ut in ecclesia, sacra officia rite persolvantur, ea
peculiari quodam ritu, ecclesiastica lege sancito, conse crari
debet. Duplex porro est huius consecrationis ratio: ala
solemnior quae proprie consecratio dicitur, altera minus so-
lemnis quae benedictio appellatur.

Consecratio quae FEeclesiae dedicatio dicitur, nonnisi
ab episcopo iure ordinario peragi potest, in ea enim prae-
ter alios ritus, sacra etiam unctio chrismatis adhibetur,
adeoque inter episcopalis ordinis actus analogice contine-
tur (284 d). Hinc fit quod episcopus hanc facultatem sim-
plici presbytero delegare non possit, et si id fiat consecratio
ipsa sit invalida atque iteranda. Secus vero si Romanus
Pontifex hanc delegationem faciat, hoc enim in eius est
potestate. Consecratio fit iuxta illum ritum qui continetur
in Pontificali Romano. Potest autem fieri quolibet die vel
festo, vel etiam feriato, et peragi debet ab episcopo illius
dioecesis in cuius territorio ecclesia consecranda sita est,
adeo ut nonnisi vel episcopo impedito vel ex peculiari pri-
vilegio apostolico, ecclesia possit ab alieno episcopo conse-
crari; secus illicita quidem, valida tamen erit consecratio.
(Cap. 2, de Cons. eccl.). Consecrationis seu dedicationis eccle-
siae memoria, quotannis fit iuxta ecclesiasticam liturgiam.
Teelesia vero consecrata iterum consecranda non est nisi in
casibus in iure recensitis; quibus fit ut aova indigeat con-
secratione. Hi autem sunt 1. si ecclesiaec parictes incendio
aut vastatione diruantur vel etiam abradantur ex toto vel
ex maiori parte. Nam consecratio, unctione chrismatis re-
praesentata, censetur extimo parietum linimento veluti ad-
haerere. 2. Si tota simul vel maiori ex parte ecclesia de-
struatur et denuo reaedificetur. Ubi animadvertendum est
hane destructionem vel totius ecclesiae vel maioris eius
partis simultaneam esse debere: si enim ecclesia successive
etiam quoad omnes suas partes, alils interim remanentibus,
reficiatur vel denuo construatur, consecrationem non amittit.

406, Cum ecclesiae consecratione sponte sua iungitur

Sanguineti, lus Eccl. 23

altaris consecratio, licet separatim fiat in praesenti eccle-
siae disciplina. Huius ritus habetur etiam in Pontificali
Romano et eadem ratione ac de ecclesia dictum est, a solo
episcopo peragi potest. Altare autem consecrandum fixum
esse debet, hoc est eius pars superior cum inferiori, seu
cum sua basi coniungi ita debet, ut amoveri non possif.
Consecratio altaris non amittitur, nisi vel frangatur vel a
basi, cui affixum esse debet, evellatur.

Practer consecrationem hanc solemnem, alia quando-
que adhibetur minus solemnis, quae benedictio vocatur,
eo quod in ea non chrismatis unctio, sed dumtaxat aquae
benedictae aspersio adhibeatur. Haec fierl potest ex delega-
tione episeopi, etiam a simplici sacerdote, et spectatur ve-
luti provisoria guaedam consecratio, ad hoc ut rite in ea
ecclesia sacra officia peragi valeant, donee ritu solemni
possit consecrari.

§. LI De ecclesiarwm reparatione.

| 407. Sicuti ecclesias ad divinum cultum aedificari, ita
et conservari opus est. Hue pertinet ecclesiarum reparatio.
Unum est de hac quaerendum, quinam scilicet et quonam
ordine ecclesiam reparare teneantur. Porro hac in re neces-
sa}rm distinguendum est inter ecclesiam cathedralem, colle-
g%a.jcam, Pm‘eclﬁa]em, et simplicem. Qamvis enim generatim
(11(?1 possit, sumptus ad ecclesiae reparationem faciendos esse,
primo ex redditibus ecclesiae ad id destinatis si habeantur,
se-cun‘dt_) ai} iis qui lege vel consuetudine tenentur, tertio a
beneh.(.nat-ls ipsius ecelesiae licet non eodem 1110(16, quarto
ab aliis etiam iuxta modum a iure eanonico praesériptum;
hoe tamen nimis indeterminatum est et: peculiarem pro sin-
gulis casibus requiririt applicationem. Ttaque

i @) si de reparanda ecclesia cathedrali agatur, quo no-
mine omnes intelliguntur ecclesiae, in quibus cathedra ha-
betur epls-;copahs, licet insuper metropolitanae vel primatiales
vel patriarchales esse possint: primum id ex redditibus
ecclesiae fieri debet, si pars aliqua eorum vel lege vel con-
suetudine ad id sit destinata: si id non habeatur. tenetur

episcopus ad id concurrere pro quarta parte fructuum sive
praesentium sive futurorum suae mensae episcopalis, dein
canonici pro rata ex suis beneficiis, tum post hos alii etiam
beneficiati. Quin et clerus universus, habito consensu a ma-
jori parte capituli, ab episcopo ad concurrendum adigi po-
test, dein ipse populus. Hoc profecto intelligitur, si vel ex
Jlege vel ex consuetudine, municipia aut politicum regimen
ad id iam non feneantur.

b) Collegiatae vero ecclesiae reparatio, praeter eos qui
vel lege vel consuetudine tenentur, attingit ipsius collegia-
tae ecolesiae beneficiarios, ordine superius dicto; quin et si
consuetudo adsit, ipsum episcopum.

¢) Ad reparandam ecclesiam parochiolem (quod et de
domo parochi intelligendum est) post fabricam ipsius ec-
clesiae, tenentur ii qui lege vel consuetudine ad id obligan-
tur, tum parochus ipse, iis deductis quae ad congruam
sustentationem requiruntur, uti et ii qui pensiones vel be-
peficia etiam simplicia in ea obtinent; item patroni, nisj
iuri patronatus velint renunciare, ad quod terminus aliguis
ipsis praefigitur. Denique populus ipse parochiae, qua parte
citra grave incommodum id praestare potest, comcurrere
debet. Simplex vero ecclesia aut a patrono, aut a rectore,
aut demum piorum oblationibus reficienda est. Praeter hos
ordinarios modos, alii etiam haberi possunt extraordinarii,
qui potissimum hisce temporibus plerumque prae alils or-
dinariis adhibentur (1).

d) Ad reparationem faciendam ecclesiarum sive cathe-
dralinm sive collegiatarum pertinet media annata, quae ex
praescripto Benedicti XIIL. Const. Pius et misericors 12
Maii 1725. solyenda est ab omnibus beneficiatis in Italia
et insulis adiacentibus (2).

Dicitur autem media annata, quia constat ex dimidia
parte redituum beneficialium primi anni ab inita beneficil
possessione. Sunt tamen plures exceptiones, quae in eadem
constitutione conferri possunt. :

1) Cf. Bened. - XIV. Inst. 100.
2) Apud Lucidi, Op. cif. Vol. III. App. V. edit cit. 1883.

(

§ IV. De ecclesiarum reconciliatione.

408. Ecclesia quandoque polluitur, adeo ut reconcilia-
tione indigeat ut iterum cultui sacro deputetur. Causae au-
tem ob quas ecclesia polluitur, hae recensentur:

@) iniuriosa humani sanguinis effusio vel homicidium
voluntarium. Ubi notandum est requiri ut effusio sanguinis
copia satis magna contingat, tum ut crimen in ea sanguinis
effusione admittatur, tertio ut in ipsa ecclesia sanguinis
ipsa contingat effusio vel homicidium. Hine ecclesia non pol-
luitur, si aliquis stans intra ipsam, alium interficeret extra
ipsam situm, vicissim vero pollueretur, si aliquis stans
extra ecclesiam, aliquem qui intra ecclesiam reperitur in-
terficeret.

b) criminosa et publica humani seminis effusio:

¢) sepultura infidelis aut excommunicati; his enim lege
ecclesiastica sacra sepultura interdicitur.

409. Ecclesia ita polluta reconciliatione indiget, et si-
quidem consecrationem habuerit, ab episcopo debet recon-
ciliari, licet ex peculiari apostolico privilegio id quandoque
a simplici sacerdote fieri possit. Si vero sit solum ecclesia
benedicta, a simplici sacerdote reconciliatur. Utriusque re-
conciliationis ritus habetur in pontificali et rituali ro-
mano (Cf. Pirhing ad tit. 40 lib. 1T Decr. §. 3).

410. Fieri tamen etiam potest, ut quandoque ecclesia
quacumque de causa inepta evadat sacris officiis celebran-
dis: tum vero in usus profanos sed non sordidos, erecta ta-
men 1bi cruce, converti potest. (Pirhing ad tit. 48 lib. 111
Decr. num. 24).

8. V. De immunitate ecclesiarum.
411. Immunitas de qua hic sermo est, non personalis,

sed realis dicitur, inxta alias statutam partitionem (164.
v. At longiorem), cum rebus ipsis eeclesiasticis inhaereat.

Verum cum de ecclesiis aliisque sacris locis praedicatur,
peculiari significatione localis dicitur. Tmmunitas autem hoe

Sia iy
sensu recte definiri potest: ¢ Ius quod Ecclesiis aliisque sa-
cris locis competit ne in iis aliquid fiat quod eorum san-
ctitatem minime deceat, sive ex actibus in iis patratis, sive
iniuria eisdem illata ,,.

Ex qua definitione duplex exsistit immunitatis effectus
1. Ut quidam sint actus qui in ecclesia locum habere non
possunt. 2. Ut in ecclesia lus habeatur asyli, adeo ut in-
juria fiat ecclesiae, si aliquis ab ea etiam reus extra casus
a iure exceptos violenter extrahatur.

412. Generale fundamentum immunitatis ecclesiarum re-
peritur tum in ipso iure naturali, tum in ipso iure chri-
stiano. Communis enim omnium gentium persuasio semper
peculiari reverentia prosecuta est loca illa, in quibus pu-
blicus cultus exercetur adeo ut ab iis quidquid indecens
esset removeretur. Peculiari vero ratione sanctitas ecclesia-
rum vel ab ipsis christianis originibus a fidelibus agnita
fuit, et religiose custodita.

413. Tam si de iis actibus sermo fiat, qui in ecclesiis
interdicuntur ob loci ipsius sanctitatem, ii in primis recen-
sentur:

d) quaecumque negotiatio, aut venditio; non tamen ir-
ritantur contractus, si fiant:

b) saecularia iudicia tum civilia twm criminalia:

¢) conciones civiles, publica comitia, ac generatim quae-
cumque ad civilem adniinistrationem pertinent, uti et con-
vivia, ludi, ete. (Cap. Decet de im. Eccles. in 6).

414, Precipnum vero locum obtinet alter immunitatis
localis effectus, qui iure asyli continetur. Porro quoad
hoc, triplex debet considerari modus, quo exsistere potest
hoc privilegium; scilicet 1. ita ut lex ecclesiastica plene
vigeat iure et facto; 2. ut peculiaribus conventionibus ali-
quid, ecclesia annuente, legi comuni sit derogatum; 3. deni-
que ut iure quidem exsistens, facto tamen ob iniquam vio-
lationem penitus immunitas desierit.

Si primum, ius asyli, prout lege ecclesiastica sancitur,
attendatur, tum distingui debent eius indoles et exceptiones
ab iure admissae. Indoles huius privilegii localis immuni-
tatis exurgit ex his veluti elementis; reverentia debita san-




— 358 —

ctitati templorum, simulque materna pietate ecclesiae, quae
etiam sontes quantum fleri potest salva iustitia tuetur, de-
nique obsequio societatum civilium christianarum erga ipsam
ecclesiam. Ex his enim omnibus idea illa exurgit complexa,
qua localis ecclesiarum immunitas juri simul divino eccle-
siastico et sociali tribuenda est. Ius antem asyli in eo est
ut sontes non excepti a lege, si ad ecclesiam confugiant
vel loca sacra, inde extrahi non possint vi aut dolo, sed
dumtaxat in casibus exceptis annuente ecclesia. Huiusmodi
iure ex lege ecclesiastica gaudent ecclesiae sive consecra-
tae sive benedictae, imo et pollutae, modo ad usus profanos
conversae non fuerint; item sacraria, porticus, atrium, turris
campanaria, coemeterium, aedes episcopi et cardinalinm,
hospitalia, publica oratoria, monasteria cum iis omnibus
locis quae intra eorum septa continentur; quin et ius hu-
iusmodi ad certam distantiam cirea ecclesiam extenditur.
Sacerdos demum eucharistiam deferens, asylum etiam prae-
stat ei, qui comitantibus se adiungat.

415. Haec quidem omnia si parumper seponantur abu-
isus qui ex hominumg vitio oriri possunt, non modo nihil
1ncong1l*umn praeseferunt in societate christiana, quin-imo
cum  eius natura et indole maxime consentiunt. Attamen
ipso iure, ne quibusdam gravioribus sceleribus impunitas
da.retur, tus asyli quoad graviora quaedam crimina li-
ml.tatum est. Hinc excipiuntur: 1. Qui publice viatores ar-
mis aggrediuntur, ac bonis suis exspoliant, vel privatas do-
mus vi invadunt, valneribus in eos qui I'e:’;‘iSTu}ﬁ saevientes.
2. A.grorum depopulatores. 3. Vieolantes immunitatem loci
Sa.crl ob patratum in eo homicidium, vel mutilationem, 4. Qui
alieno mandato mortem alicui inferunt ob conventam mer-
?edein? ntiu etherce(;tlem paciscentes si mandatum fuerit
impletum. 5. Homicidae voluntarii et criminosi :
tem excesserint annorum XX. L"fﬂ[{gjﬁ if;::,;w]:;;iztii:ij ei:i

A 5 z e " AR
qui crimen lfalﬂ admiserunt in literis apostolicis, vel in
Mo P ff)!‘atas tale furtum feeerint aut falsi crimen, ut
poena F‘El,pltls plecti debeant. In his enim casibus, 1)081‘,(11‘1&1“
determinatum hlle}i‘l‘t a iudice ecclesiastico agi de casu ex-
cepto, reus traditur curiae saeculari, requisito tamen iura-

mento, reum restituendum esse ecclesiae, s1 forte Innocens
dignoscatur.

416. Quia tamen hominum vitio fieri poterat, et plu-
ries factum est, ut graves orirentur abusus ex huiusmodi
iure asyli, alia vero ex parte politica regimina magis ma-
gisque obsequium Ecclesiae debitum detrectabant, hine ad
plura praecavenda mala, et arcendas calnmnias, Ecclesia
benigne permisit, ut ins asyli per peculiares conventiones,
seu concordata multiplicem reciperet modificationem; quae
autem sint pro singulis regionibus, dignosei debet ex ipsis
textibus singularium concordatorum.

At vero maxime nostris hisce temporibus, ex consum-
mata regiminis civilis apostasia, immunitas localis sicut et
alia quaevis ecclesiastica immunitas iniquissime violatur.
Hine ad factum quod attinet huiusmodi privilegium nullum
est. Ecclesia tamen, seposita peculiari illa concessione, quae
condordatis rite initis contineatur, ius summ adeo aperte
prosequitur, ut statutis etiam gravissimis poenis (1) adhue
vigentibus contra immunitatis violatores, hanc usque tueatur.

417. Beclesiarum de quibus hoc titulo diximus, variae
sunt  species, unde oriuntur partitiones, gquarum funda-
mentum ex majori vel minori earum dignitate vel ex
maioribus vel minoribus iuribus desumitur. Hine ecclesia
est episcopalis, si in ea habeatur cathedra episcopalis,
itemque metropolitana, si in ea sit archiepiseopus, prima-
tialis si primas, patriarchalis si patriarcha in ea sedem
habeat. Si collegium habet canonicorum, collegiata appel-
latur, si vero coetum habet clericorum vel saecularium vel
regularium qui in ea resident, conventualis dicitur; si an-
tem territorium habet adnexum et populum alicui sacerdoti

_in spiritualibus subiectum, parochialis vocatur. Si denique

ecclesiam aliquam sibi subiectam habeat quoad iura quae-
dam, ecclesia quae subiicitur filialis dicitur, quae vero su-

perior est matriz appellatur. Ad formam vero ecclesiae quod
attinet, liquet paullo diversam antiquitus eam fuisse ac modo

(1) Const. « Apostolicae Sedis »; inter censuras latae senteniiae Ro-
mano Pontifici reservaias n. 5.

est, quemadmodum traditur ab iis qui data opera de christiana
antiquitate scripsere. Generatim tamen dici potest duplicem
esse in ecclesia partem distinguendam, quarum una quae
Sanctuarium dicitur, clericis unice ceu locus proprius tri-
buitur (163); altera vero quae ecclesiae navi vel navibus,
si plures sint, continetur, reliquis fidelibus destinatur. (Cf.
tit. sup. cit. lib. [I1. Decr. et ibi DD.).

TITULUS IV.

De oratoriis publicis et privatis.

418. Oraforia, quae etiam cappellae seu sacella appel-
lantur, ea loca sunt vel in agris vel in civitatibus posita
quae exiraordinario modo sacris deputantur. Haec statui
potest veluti wultima differentia, qua oratoria ab ecclesiis
discriminantur. Kceclesia enim ordinario modo, publico ‘cul-
tui in usum fidelis populi destinatur, dum oratoria in qua-
rumdam personarum aut etiam quornmdam coetuum utili-
tatem eriguntur.

419. Oratoria sunt vel publica vel privata, prout omni-
bus patent, vel ad privatum dumtaxat usum sunt.

L. Oratorium publicum externo aditu patere omnibus de-
bet, vel qua fores ipsae in via publica reperiuntur, vel
quia saltem aditus liber omnibus permittitur. Oratoria pu-
blica auctoritate episcopi eriguntur et benedicuntur, atque
modo permanenti et irrevocabili, cultui sacro deputantur.
Quod vero a quibusdam dicitur, opus esse ut oratoria pu-
blica campanam habeant ad convocandos fideles, non ita
debet intelligi ut necessarium prorsus sit, quamvis com-
muniter flat. Oratoria publica ab episcopo vel eius delegato,

sicuti alia pia loca visitantur. Sunt autem vel saecularia

vel regularia, prout a clero sacculari vel regulari iure pro-
prio administrantur.

Nonnullisunt qui distinguunt oratoria publica in quasdam
classes. Prima est eorum, quae licet contineantur intra pri-
vatas aedes, adnexum tamen habent beneficium ecclesiasti-
cum. At haec vix modo obtinent. Altera classis est eorum

quae vere et proprie comsecrate fuerunt; aequiparantur
enim veluti ecclesiis. Sed 8. Congregatio Conecilii statuit,
tum ut fores atrii de die essent apertae, tum ut oratorium
congrue dotaretur. Tertia denique classis ea complectitur,
quae superius a nobis recensita sunt.

II. Oratoria vero privata seu domestica, sunt vel epi-
scopalia vel religiosa ac pia, vel denique strictisssimo om-
nino sensu domestica. Priora in domibus episcopalibus re-
periuntur, secunda in monasteriis, seminariis, hospitalibus,
aliisque piis locis; tertia denique in domibus quibusque
privatis, non solum ad preces Deo persolvendas, hoc enim
omnibus licet, sed ut in eo missa celebrari possit. Porro

@) episcopi praeter oratorinm in suis aedibus, facul-
tatem habent altaris viatici seu portatilis; scilicet ubicum-
que moranfur in altari portatili sacrum facere possunt;

b) regulares mendicantes, ante concilium tridentinum
amplissimis gaudebant facultatibus, non solum in suis do-
mibus, sed etiam in domibus quibusque privatis altare via-
ticum erigendi et in eo missam celebrandi; at concilium
tridentinum (Sess. XXII. Decr. de observ. et evit. in celeb.
Missae) has facultates maxima ex parte de medio sustulit;
licet non omnino conveniant auctores intra quos limites
decretum tridentinum debeat intelligi quoad ipsas domos
regularium. Certum tamen est iis fuisse ademptam facul-

tatem altare viaticum in alienis domibus erigendi;

¢) episcopi non possunt concedere laicis, nisi forfe per
modum actus, gravi urgente causa, facultatem, ut in eorum
oratorio demestico missae sacrificium celebretur; sed haee
facultas solum a Sede apostolica conceditur, atque ita ut
dumtaxat praesentibus indultario, aut indultaris (1) aeque
principaliter nominatis, id fieri possit.

490. Nominatim vero iis solis, qui in brevi apostolico
nominantur, licitum est diebus festis, non tamen exceptis,
praecepto audiendi missam satisfacere (2).

(1) Gattico, De Orat, dom. c. 21. nn. 23. 24.

(2) Ben. XIV. Const. Magno cum animi 2 Tunsi 1751; et Decretum
Clem. XI, 15 Dec. 1703. Of. Lucidi Op. cit. Vol. I. pag. 114 et Vol. IIL,
pag. 46 seqq. ed. rom. 1883.




